
જોધાએ રામજીભા સામે જોયું. રામજી તો વટનો કટકો હતો.
તેણે કહ્યું “ના સાહેબ, જોધોભા તો ઓખાનો રાજા છે. એને
નજરકેદ ન હોય, એ તો છુટો જ ફરશે. બાકી હું એનો હામી
થઈને રહેવા તૈયાર છું.”

“રામજી શેઠ ! હું દિલગીર છું, કાયદાએ મારા હાથ બાંધી
લીધા છે. એને હામી ઉપર ન છોડાય. તમે એને અાંહી રહેવા
દ્યો. હું એને રાજાની રીતે રાખીશ.”

“ના ! ના ! ના !” બુઢ્ઢા રામજીએ ડોકું ધુણાવ્યું: “મારે
ભરોસે આવેલા મારા રાજાને માથે ક્યાંઈક દગો થાય, તો મારી
સાત પેઢી બોળાય ! હું ન માનું, જોધાભા ! પાછા વળી જાવ.”

સાહેબે અફસોસ બતાવ્યો. મડમ તો બહારવટીયાની મુખમુદ્રા 
ઉપર ઉઠતા રંગોને જ નિરખે છે. આખરે જોધો ઉઠ્યો.
સાહેબ મડમે ફરી હાથ મિલાવ્યા, કાળી મોટી અાંખોમાંથી
મીઠપ નીતારતો બહારવટીયો રણછોડરાયના મંદિર તરફ ઉભો
રહ્યો, હાથ જોડ્યા. આભપરા દીમનો વળી નીકળ્યો. એનાં નેત્રો
બોલતાં હતાં કે “ઓખાને છેલ્લા રામરામ છે !”

ઝાડીમાં એનાં પગલાંના ધબકારા સાંભળતી મડમ કાન
દઈને ઉભી રહી.

		ગોપનિયતા નીતિ
	વિકિસ્રોત વિષે
	દાવેદારી ઇનકાર
	આચારસંહિતા
	ડેવલપર્સ
	આંકડાકીય માહિતી
	કૂકી માહિતી
	મોબાઈલ દેખાવ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







